Cofnodion Cyfarfod Cyngor Tref Porthmadog 

a gynhaliwyd ar Nos Fawrth, 13eg Medi, 2011

yn Ystafell Glaslyn, Y Ganolfan, Porthmadog

Presennol:  Cynghorwyr A. Gruffydd, A. ab Iorwerth,  S. Griffiths, J. Edwards,  K. Williams, G. Davies, J. Humphreys, Dr. M. Edwards,  R. D. Prichard,  R. Williams, R. Elwyn Thomas

Ymddiheuriadau:
Cynghorwyr B. O. R. Jones, G. Murray, I. Roberts, S. Roberts

Adroddiad y Cadeirydd
· Adroddwyd ar farwolaeth dinesydd hynaf yr ardal sef, Anti Enid a oedd yn 109 a hanner mlwydd oed; anfonwyd cofion at y teulu yn eu profedigaeth.
· Mynegwyd cydymdeimlad dwysaf gyda’r Cynghorydd G. Davies a’i deulu yn eu profedigaeth o golli eu brawd.
COFNODION Y CYFARFOD DIWETHAF - CADARNHAU CYWIRDEB

153.
Cofnodion Cyfarfod Mis Gorffennaf

PENDERFYNWYD  derbyn y cofnodion fel y rhai cywir.
Tynnwyd sylw at i’r Cynghorydd B. O. R. Jones gyrraedd y cyfarfod yn ystod trafodaeth ar Hafod y Gest a’r angen i gofnodi hyn.

154.
Cadarnhau cywirdeb cofnodion 21ain Gorffennaf 2011 : Pwyllgor Byrddau Arddangos

PENDERFYNWYD  derbyn y cofnodion fel y rhai cywir.
155.
Cadarnhau cywirdeb cofnodion 26ain Gorffennaf 2011 : Pwyllgor Eiddo a Datblygu

PENDERFYNWYD  derbyn y cofnodion fel y rhai cywir.
156.
Cadarnhau cywirdeb cofnodion 26ain Gorffennaf 2011 : Pwyllgor Cyllid
PENDERFYNWYD  derbyn y cofnodion fel y rhai cywir.
MATERION YN CODI O GOFNODION Y PWYLLGOR BYRDDAU ARDDANGOS

157.
Er gwybodaeth, yn dilyn cyfarfod ar 12fed Medi 2011 mae angen cwblhau ffurflenni caniatâd hysbysebu ar gost o £180.  Gofynnwyd am ganiatâd i’r Clerc awdurdodi siec am £180 cyn cyfarfod nesaf o’r Cyngor Tref.

PENDERFYNWYD awdurdodi’r Clerc i dalu’r gost o £180 ar gyfer caniatâd hysbysebu.

MATERION YN CODI O GOFNODION Y PWYLLGOR EIDDO A DATBLYGU


158.
Cae Chwarae Bodawen - tynnwyd sylw at broblemau a all godi yn y dyfodol gyda mynediad i’r Cae Chwarae pe bai maes parcio’n cael ei greu – cyfeiriwyd at y goelcerth y llynedd.  Awgrymwyd bod angen trafodaeth bellach a mwy o fanylion ynglŷn â rheoli maes parcio cyn symud ymlaen gyda’r cynllun.

PENDERFYNWYD ei gyfeirio’n ôl at y Pwyllgor Eiddo a Datblygu i’w drafod ymhellach.

159.
Llwybrau - er gwybodaeth, wedi hysbysu Cyngor Gwynedd bod safon torri gwair yn dderbyniol a chais am anfoneb am y gwaith.

160.
Bryn Coffa - Cynghorydd G. Davies wedi cysylltu â Chyngor Gwynedd er cael torri'r gwair a thacluso’r safle cyn Sul y Cofio.

161.
Llwybr Troed o Dremadog i Borthmadog - awgrymwyd anfon llythyr pellach er cefnogi cais am lwybr diogel i groesi’r ffordd osgoi ger cylchfan Bodawen.

PENDERFYNWYD anfon llythyr at gwmnïau Balfour Beatty/Jones Bros gydag iddynt ystyried creu croesfan ddiogel i gerddwyr. 

MATERION YN CODI O GOFNODION Y PWYLLGOR CYLLID

Ni chodwyd unrhyw fater o gofnodion y Pwyllgor Cyllid.
CYNGHORWYR I DDATGAN DIDDORDEB

162.
Cynghorydd R. Williams yn datgan diddordeb yn eitem rhif 166. sef, Posteri ar Byst Goleuadau Stryd ac Adeiladau’.   Cynghorydd R. D. Prichard yn datgan diddordeb yng nghais cynllunio Gardencraft, Stryd Fawr, Tremadog.
163.
WEFAN Y CYNGOR

Dosbarthwyd ffurflenni ‘Manylion Cynghorwyr’ gyda chais i’r aelodau sy’n dymuno rhoi eu llun ar y wefan fynd at y ffotograffydd Nigel Hughes i dynnu ei llun.

MATERION I’W DWYN GERBRON
164.
Croesfan Pont Britannia : Adroddiad ar Gyfarfod – Mr Elfyn Llwyd wedi cydnabod bod problem a bod sail i’r pryderon.  Cyfarfod gyda nifer o asiantaethau wedi ei drefnu gan Mr Elfyn Llwyd ar gyfer 28 Medi 2011.  Derbyniwyd llythyr gan gwmni Rheilffordd yn gofyn i’r Cyngor Tref fanylu ar eu safbwynt cyn 28 Medi 2011.  
PENDERFYNWYD cynnal cyfarfod brys o’r Pwyllgor Croesfan Pont Britannia i drafod gofynion y llythyr.  Cynghorydd J. Humphreys i amlinellu safbwynt y Cyngor Tref i’w drafod a dod i benderfyniad yn y cyfarfod brys.
165.
Goleuadau Nadolig : Adroddiad ar Gyfarfod - tynnwyd sylw at absenoldeb cynrychiolwyr y Siambr Fasnach a Ffrindiau Port yn y cyfarfod.  Mynegwyd llongyfarchiadau i Ffrindiau Port am eu dyfalbarhad dros y blynyddoedd ond tybiwyd oherwydd eu habsenoldeb iddynt benderfynu peidio â pharhau. Awgrymwyd gwahodd y Siambr Fasnach i gyfarfod gyda’r Cyngor Tref i drafod gosod coed Nadolig ar adeiladau busnesau lleol.  
PENDERFYNWYD parhau gydag Is-Bwyllgor Goleuadau Nadolig a gwahodd y Siambr Fasnach i gyfarfod i drafod symud ymlaen gyda threfniadau ar gyfer coed Nadolig i fusnesau lleol.

166.
Posteri ar Byst Goleuadau Stryd ac Adeiladau – ymddengys bod cynnydd yn nifer y posteri sy’n cael eu gosod ar byst golau stryd a bod olion tâp gludiog ar y pyst wedi’r i’r posteri gael eu tynnu.  Peintiwyd y pyst golau yn ddiweddar gan Gyngor Gwynedd a thybiwyd bydd y gwaith yma yn mynd ofer yn fuan iawn oni bai i’r broblem gael ei datrys.

PENDERFYNWYD ysgrifennu at Mr P. Simpson, Uwch Reolwr, Gwasanaeth Rheoli Gwastraff a Strydoedd, Cyngor Gwynedd, i dynnu sylw at y broblem a chais am ei gymorth er datrys y sefyllfa.

167.
Maes Gwerthu Carafannau ar Ffordd Penamser - nodwyd bod Cyngor Gwynedd yn ymwybodol o’r sefyllfa a bod camau gorfodaeth yn cael eu cymryd.  Awgrymwyd cefnogi Cyngor Gwynedd oherwydd tybiwyd bod y maes gwerthu carafannau yma yn anghyfreithlon

PENDERFYNWYD anfon llythyr o gefnogaeth at Gyngor Gwynedd.

168.
Gwasanaeth Tân - mynegwyd pryderon am lefelau staffio’r Orsaf Dân oherwydd nid yw’r Gwasanaeth Tân Gogledd Cymru wedi penodi staff i gymryd lle'r rhai sydd wedi ymddeol.  Nodwyd bod y nifer o weithwyr tân wedi gostwng o 16 i 10 ac mai eglurhad am hyn yw bod sefyllfa staffio yn cael ei adolygu.  Awgrymwyd gwahodd cynrychiolydd o Wasanaeth Tân Gogledd Cymru i gyfarfod gyda’r Cyngor Tref i drafod y sefyllfa.  Adroddwyd bod Mr Martin Pritchard wedi ymddeol ar ôl gwasanaeth o 25 mlynedd gyda’r Gwasanaeth Tân ym Mhorthmadog.

PENDERFYNWYD gwahodd cynrychiolydd o Wasanaeth Tân Gogledd Cymru i gyfarfod mis nesaf o’r Cyngor Tref.  Anfon llythyr at Mr Martin Pritchard yn ei longyfarch am ei wasanaeth ac i ddymuno’n dda iddo.

169.
Cynnig Gwahoddiad i Eisteddfod 2015 i Ardal Porthmadog – adroddwyd bod chwarter canrif wedi mynd heibio ers pan oedd yr Eisteddfod ym Mhorthmadog. 

PENDERFYNWYD ysgrifennu at Drefnydd yr Eisteddfod i ddatgan bod Cyngor Tref Porthmadog yn awyddus i wahodd yr Eisteddfod i ardal Porthmadog, a gofyn am eu barn ar y posibilrwydd a’r oblygiadau o gynnal yr Eisteddfod ym Mhorthmadog.  

170.
Llwybr Cae Chwarae Bodawen – gofynnwyd am farn yr aelodau ynglŷn â thynnu neu adael y llwybr dros dro yng Nghae Chwarae Bodawen.  
PENDERFYNWYD ysgrifennu at Mr. Alun Jones, Swyddog Cyswllt y Ffordd Osgoi, gyda chais iddynt dynnu’r llwybr yn unol â’r cytundeb gwreiddiol.

MATERION BRYS  I’W DWYN GERBRON Y CADEIRYDD UNAI ER GWYBODAETH NEU I’W ROI AR Y RHAGLEN AR GYFER Y CYFARFOD NESAF

· Asiantaeth yr Amgylchedd – Cynghorydd R. Williams
· Ysbyty Alltwen – Cynghorydd Dr. M. Edwards
· Rheolau Ceisiadau Cynllunio – Cynghorydd G. Davies
GOHEBIAETH - RHESTR AROS AM ATEB

171.
Gorsaf Ffestiniog : Gwahodd i gyfarfod - ni dderbyniwyd ymateb gan Mr G. W. Morris, Cyngor Gwynedd, i ddod i gyfarfod gyda’r Cyngor Tref er mwyn trafod bwriad Rheilffordd Ffestiniog i ymestyn yr Orsaf.  Tynnwyd sylw at ddatganiad gan Reilffordd Ffestiniog o’u bwriad i ledu’r Cob.

PENDERFYNWYD anfon llythyr atgoffa at Mr G. W. Morris, Uwch Reolwr Gwasanaeth Cynllunio, Cyngor Gwynedd.  

PENDERFYNWYD anfon llythyr at Lywodraeth y Cynulliad yn gofyn am gadarnhad bod trafodaeth rhyngddynt a Chyngor Gwynedd ynglŷn â throsglwyddo’r berchnogaeth yn parhau; a gofyn iddynt ystyried peidio â gwerthu’r tir.

172.
Tawelyddion Traffig - ni dderbyniwyd ymateb i lythyr at Uwch Reolwr Trafnidiaeth Cyngor Gwynedd.

PENDERFYNWYD anfon llythyr atgoffa at Mr D. W. Williams, Uwch Reolwr Trafnidiaeth Cyngor Gwynedd yn gofyn am ymateb cyn gynted â phosib. 

GOHEBIAETH

173.
Cyngor Gwynedd, Gwasanaeth Priffyrdd a Bwrdeistrefol : Rhaglen Waith Mis Medi 2011

PENDERFYNWYD derbyn y wybodaeth.
174.
Cyngor Gwynedd, Adran Rheoleiddio : Cyffordd Penamser, Porthmadog – cyfeiriwyd at lythyr blaenorol anfonwyd at Gyngor Gwynedd yn mynegi barn y Cyngor Tref.  Tynnwyd sylw at ddiffyg llinellau gwyn ar Ffordd Penamser a hynny dros gyfnod gwyliau’r haf; tybiwyd bod hyn yn beryglus.
PENDERFYNWYD anfon llythyr at Mr D. W. Williams, Uwch Reolwr Trafnidiaeth, Cyngor Gwynedd a chyfeirio at lythyr blaenorol, a gofyn iddynt symud ymlaen ar unwaith gyda chynlluniau tymor byr ar gyfer y gyffordd.  Hefyd, gofyn am i’r gwaith o beintio llinellau gwyn ar Ffordd Penamser gael ei gwblhau mor fuan â phosib.
175.
Cyngor Gwynedd, Adran Rheoleiddio : Llwybr Cyhoeddus Rhif 60 a rhan 7, Porthmadog

PENDERFYNWYD derbyn y wybodaeth.
176.
Cyngor Gwynedd, Adran Rheoleiddio : Llwybr Cyhoeddus Rhif 62 - Traeth Mawr

PENDERFYNWYD derbyn y wybodaeth.
177.
Cyngor Gwynedd, Adran Rheoleiddio : Cais am Loches Bws

PENDERFYNWYD anfon llythyr o gais am loches bws gyferbyn a siop ‘Lidl’.

178.
Cyngor Gwynedd, Pennaeth Priffyrdd a Bwrdeistrefol : Toiledau Cyhoeddus Tremadog - tybiwyd mai darpariaeth aml bwrpas, fel yr un sy’n doiledau Borth-y-Gest, fyddai orau yn hytrach na dau gynhwysydd hylif.

PENDERFYNWYD ysgrifennu at Mr P. Evans, Uwch Reolwr Prosiectau, Cyngor Gwynedd, gyda chais iddynt symud ymlaen a gosod darpariaeth aml bwrpas yn nhoiledau cyhoeddus Tremadog.

179.
Cyngor Gwynedd, Pennaeth Democratiaeth a Chyfreithiol : Cyfarfod gyda Chynghorau Cymuned/Tref 2011 - cynigiodd y Cynghorwyr Dr. M. Edwards ac A. ab Iorwerth fynychu’r cyfarfod ar y 17eg Hydref 2011.
PENDERFYNWYD derbyn y cynigion.

180.
Cyngor Gwynedd, Pennaeth Democratiaeth a Chyfreithiol : Rheoliadau Arolwg Dosbarthiadau Pleidleisio a Mannau Pleidleisio (Etholiadau Seneddol) 2006 - mynegwyd pryderon am Gapel Bethel ym Morth-y-Gest oherwydd diffyg golau a thybiwyd nad oedd yn fan delfrydol i bobl hŷn. 

PENDERFYNWYD ysgrifennu at: (i) Ms. D. A. Phillips, Pennaeth Democratiaeth a Chyfreithiol, Cyngor Gwynedd, yn mynegi pryderon y Cyngor Tref ynglŷn â Chapel Bethel; a (ii) Mr. D. R. Jones, Swyddog Mynediad, Cyngor Gwynedd, i holi os oes grant ar gael er gwella’r llwybr yng Nghapel Bethel. 
181.
Cyngor Gwynedd, Gwasanaeth Democratiaeth – Cynghorydd 2012
PENDERFYNWYD derbyn y wybodaeth.
182.
Cyngor Gwynedd, Uned Polisi Cynllunio ar y Cyd Môn a Gwynedd – Cynllun Datblygu Lleol ar y Cyd – Proses a Methodoleg Safleoedd Posib : Dogfen Ymgynghori –

PENDERFYNWYD derbyn y wybodaeth.
183.
Cyngor Gwynedd, Uned Polisi Cynllunio ar y Cyd Môn a Gwynedd : Asesiad Amgylcheddol Strategol o Gynllun Datblygu Lleol ar y Cyd Môn a Gwynedd – Adroddiad Cwmpasu - tybiwyd bod Cynllun ar y cyd rhwng Gwynedd ac Ynys Môn yn ymbellhau, gyda’r canlyniad bydd pobl yn colli ymwybyddiaeth o ddefnydd tir yn eu hardal.

PENDERFYNWYD anfon llythyr at Mr A. Lewis, Uwch Swyddog Cynllunio, yn datgan bod Cyngor Tref Porthmadog yn gwrthod y Cynllun ar egwyddor o gydweithio ag Ynys Môn.

184.
Bwrdd Iechyd Prifysgol Betsi Cadwaladr : Ysbyty Alltwen – awgrymwyd gwahodd Mrs. M. Burrows, Prif Weithredwr, i gyfarfod gyda’r Cyngor Tref i drafod a chael gwybod beth yw eu gweledigaeth ar gyfer dyfodol Ysbyty Alltwen.   Deallwyd bod lefelau staffio yn annigonol a bod y sefyllfa yn gwaethygu, ac o ganlyniad mae’n achosi cryn bryderon.  Cytunodd y Cynghorydd Dr. M. Edwards i wneud trefniadau ar gyfer cyfarfod â staff Ysbyty Alltwen, ac i lunio rhestr o gwestiynau ar gyfer cyfarfod gyda Mrs. M. Burrows.
PENDERFYNWYD (i) cynnal cyfarfod arbennig yn Ysbyty Alltwen ar yr 11eg Hydref 2011, am 5.00 y.h. gyda staff yr ysbyty; (ii) gwahodd Mrs. M. Burrows i gyfarfod gyda’r Cyngor Tref.    
185.
Llywodraeth Cymru, Swyddog Tai Fforddiadwy : Tai Fforddiadwy – mynegwyd siom yn yr ymateb oherwydd tybiwyd iddynt fod yn hollol anymwybodol o’r broblem yn ymwneud â thai haf ac iddynt gyfeirio at ystadegau deg mlynedd yn ôl.

PENDERFYNWYD  ysgrifennu at Lywodraeth Cymru yn datgan bod cynnydd yn nifer y tai haf ar ochr arfordirol Cymru ac i ystadegau heddiw profi hyn; ac mai rheolaeth tai haf yw cyfrifoldeb Llywodraeth y Cynulliad. 
186.
Heddlu Gogledd Cymru : Garej Shell Porthmadog

PENDERFYNWYD derbyn y wybodaeth.
187.
Asiantaeth Cefnffyrdd Gogledd Cymru : Garej Shell Porthmadog

PENDERFYNWYD derbyn y wybodaeth.
188.
Llywodraeth Cymru : Trafnidiaeth – Llywodraeth Leol a Chymunedau : Cylchfan ger Bodawen – nodwyd bod cyfarfod o’r Pwyllgor Ffordd Osgoi ddiwedd y mis.
PENDERFYNWYD derbyn y wybodaeth.
189.
Cynllun Datblygu Gwledig Cymru : Pecynnu’r Profiad – Cais Rownd 1

PENDERFYNWYD derbyn y wybodaeth.
190.
B. J. Dodd : Croesfan Pont Britannia

PENDERFYNWYD anfon llythyr at B. J. Dodd yn cydnabod derbyn ei llythyr a bod y cynnwys wedi ei nodi.

191.
Eifiona Hughes : Rhyddfraint Porthmadog – mynegwyd llongyfarch i Is-gorporal Richard McDonagh am ei anrhydedd.

PENDERFYNWYD anfon llythyr yn datgan nid yw’r Cyngor Tref yn gallu rhoi Rhyddid y Dref a’u bod yn cydnabod yn Wasanaeth Sul y Cofio y perygl mae bechgyn ifanc yr ardal yn wynebu.
192.
Mudiad Ysgolion Meithrin – Porthmadog : Cylch Meithrin Porthmadog – Sesiynau Prynhawn
PENDERFYNWYD anfon llythyr yn rhoi gwybod y bydd y cais yn cael ei ystyried ym mis Chwefror 2012, a gofyn am fantolen gyfredol. 

193.
Cyngor Gwynedd, Arweinydd Cyngor Gwynedd : Band Eang yng Ngwynedd

PENDERFYNWYD derbyn y wybodaeth.
194.
Cymdeithas Tai Eryri : Adroddiad Blynyddol 2010-11 (copi o’r ddogfen ar gael yn y cyfarfod)

PENDERFYNWYD derbyn y wybodaeth.
195.
Ffordd Osgoi : Cofnodion Cyfarfod 20 Mai 2011 - tynnwyd sylw at ddiffyg arwyddion ger cylchfan Penrhyndeudraeth yn tywys pobl trwy bentref Minffordd at Morfa Bychan a Borth-y-Gest; barnwyd bod angen gwneud hyn.  Hefyd, nid oedd arwyddion brown yn dangos atyniadau Tremadog a’r gwasanaethau sydd ar gael yno.  

PENDERFYNWYD ysgrifennu at Mr. C. Tollitt, Llywodraeth Cynulliad Cymru, yn tynnu ei sylw at ddiffyg arwyddion a’r angen am arwyddion bron yn dangos atyniadau Tremadog a’r gwasanaethau.
PENDERFYNWYD GAU’R CYFARFOD oherwydd natur cyfrinachol y mater isod sydd i’w trafod.

196.
Cyngor Gwynedd, Rheolwr Digwyddiadau : Gemau Olympaidd – Ymgymryd â Chyfrinachedd  - cynigiodd y Cynghorydd J. Humphreys fynychu’r cyfarfod.
PENDERFYNWYD anfon llythyr yn rhoi gwybod bod Cynghorydd J. Humphreys am fynychu’r cyfarfod a gadael y ffurflen ar y bwrdd.

AGORWYD Y CYFARFOD

MATERION ARIANNOL

 (a)
Biliau i’w talu

Pat Williams - Cyflog mis Gorffennaf ac Awst = £733.46
) _ Cyfanswm              

Incwm a Thollau EM : Treth Incwm = £183.20

 
)     £916.66

Pat Williams - Stampiau =  £34.67

Pat Williams - Rhent Llinell Ffôn = £12.60

Cyngor Gwynedd : Cae Chwarae Bodawen – Gwagio Biniau  =  £50.21

G. L. Jones Playgrounds : Cae Chwarae Bodawen – Archwiliad Blynyddol  = £254.40

Scottish Power : Goleuadau Nadolig – Bil Trydan  =  £19.64

197.
PENDERFYNWYD talu’r biliau uchod.

(b)
Cyfraniad : Dathliadau Cob 200 = £5000

198.
PENDERFYNWYD cyfrannu £5000 tuag at Ddathliadau Cob 200.

(c)
Archwiliad Blynyddol Cae Chwarae Bodawen 2011 – amcangyfrif gan G. L. Jones Playgrounds am waith angenrheidiol ar yr offer. 

199.
PENDERFYNWYD derbyn pris G. L. Jones a gofyn iddynt gwblhau’r gwaith angenrheidiol.

CEISIADAU CYNLLUNIO

PENDERFYNWYD gwneud y sylwadau canlynol i’r ceisiadau cynllunio a ddaeth i law 

200.
C11/0759/44/LL – Codi tŷ haf pren i’r cefn : 20 Terrace Road, Porthmadog.

Gwrthwynebwyd y cais yma, ar sail y bydd yn gosod cynsail.

201.
C11/0755/44/AM – Cais amlinellol ar gyfer dymchwel yr adeilad presennol a chodi 9 annedd : Gardencraft, Stryd Fawr, Tremadog.
Gwrthwynebwyd y cais yma, ar sail gor ddatblygu ac oherwydd bod y mynediad newydd i’r busnes yn gwbl anaddas.

202.
C11/0789/44/LL – Newid defnydd y storfa presennol i fod yn dŷ annedd : Studio Glaslyn, Stryd Glaslyn, Porthmadog.

Dim gwrthwynebiad i’r cais yma.
203.
C11/0607/44/TC – Cais am dystysgrif cyfreithlon er defnyddio tir ar gyfer gardd domestig ac ar gyfer pwrpas is-wasanaethol i’r tŷ : Borth Dairy, Borth-y-Gest.
Dim gwrthwynebiad i’r cais yma ar yr amod nad yw’n cael ei ddefnyddio ar gyfer defnydd byw.

204.
C11/0701/44/HY – Codi arwydd newydd yn lle’r arwydd presennol : Garreg Goch Caravan Site, Morfa Bychan.

Dim gwrthwynebiad i’r cais yma; angen sicrhau bod yr arwydd yn ddwyieithog a’r sillafu’n gywir.

205.
C11/0774/44/HY – Codi arwydd newydd yn lle’r arwydd presennol : Garreg Goch Caravan Site, Morfa Bychan.

Dim gwrthwynebiad i’r cais yma.

